Ya mekaduwa nga strdt ne Pablo ke

Timoteo

Iya e Pablo wa pinili ne Dios ka apostol ne Jesu-Cristo, nga
mangibabanan ka mepanggap kiya nekar-kari ne Dios nga ammiyag
na ka 4wan panda kadaya ngdmin na mangurug ke Jesu-Cristo.
2Sarat ku manin idi kikaw Timoteo wa bildng nga an-ana ku wa
pa-pagan ku.
E Dios nga Ama tada se Jesu-Cristo wa Apu tada din nala ya sumeng
se magkalla kikaw se mangap-kappiya ki ur-uray mu.

Ya angngipadamdam ne Pablo ke
Timoteo kiya nepiyar ne Dios kaggina

3Ki inalgaw se ginnabi nga agkararag ku, ay ikararag taka peyang pe.
Ay magiyaman na peyang ke Dios. Aggina ya day-daydwan ku. Ay d&wan
ku sabéli panggap ki agday-ddyaw ku kaggina nga ummadn kitu nagddyaw
datu mannakam ku. 4 Madamdam ku tu nesassangit mu kitu inamméanaw
ku kikaw, ay tiiya piyan ku tutu wala nu masingan taka senu maganggam
ma panang. > Ay madamdam ku pe ya kurug ga angngurug mu ke Jesus,
nga umman kitu angngurug natu uko mu wa Loida se e Eunice nga ina
mu. Ammu a pada natu angngurug da ya angngurug mu win. ® Ay tiya
ipadamdam ku kikaw nga usaran mu peyang tu kababalin na nidde ne
Dios kikaw kitu inangngiparotun ku kitu ima kitu tlum ma nangikararag
kikaw. 7 Ata akkan na nidde ne Dios ya Ispiritu na senu magtal-talaw ta,
nu di na nidde ta senu nabilag ta ki angngurug ta, se magturad ta, se
piyan ta pe ya kasittolay ta, ay senu meturayén ta pe ya baggi ta.

8 Ay akkam kipattan lugud ya mangagi kadaya tolay nga kurugam me
Jesus nga Apu tada. Akkan na pe kipattdn na atén kidi agba-balidéan ni
gapu kiya angngikurug ku kaggina. Nu di ka kuma nga sissasagdna nga
magrigat gapu kiya angngibabanan mu kiya mepanggap ke Jesu-Cristo
nga umman kiya. E Dios ya mangidde kiya kabaildn mu senu meturdan
mu dayéan. 9Aggina ya mangilisi kadatada kiya pakapanisan tada, se

aggina pe ya namagbalin kadatada ka tolay na nga akkan na maragbasul
lin. Ay kinuwa na yan akkan gapu kadaya kinuwa tada nga napiya, nu
di gapu ta ittu ya piyan na, se gapu kiya abay panang nga agkalla na
kadatada. Ay oray kitu akkan pikam ma nawa idi ya kalawagén, ay
linam-lammat na ngin na ibon ne Jesu-Cristo, nga matay gapu kadaya
bas-basul tada, ka angngipassingan na kiyan na agkalla na tutu wala
kadatada. 19 Ngamay nepakammu kidi yin tu paldnu na kitun kam kane
peana a tolay ye Jesu-Cristo nga marammiyag kadatada. Indba na ya
kinaturdy naya pannakatay. Ay aggina ya mamiyag kadatada ka dwan
panda, nga ittu tu nepakammu na kitu nangngibabanén na kitu Napiya
nga Damag.

11 Ay pinili nd e Dios nga apostol nga pangibabaninan na kidi ya
Napiya nga Damag mepanggap ke Jesu-Cristo se magti-tugud pe. 12 Ay
ittu ya gapu dedi nga kapar-parigatan ku. Ngamay akkan na wayya mipat.
Ata ammu nga mannakabalin ya kinurug ku, ay ammu pe nga aggina ya
magtag-tagasingan kiya kiya angwa kadaya ipawa na nga nepiyar na kiya
panda kiya ilalbet na kammin na mangukum.

13 pagtalddm datu napiya nga sur-siiru nga nagi-gina mu kiya mepanggap
kiya angngurug tada ke Jesu-Cristo. Akkam igsan ya angngurug mu, ay
se piydm daya kasittolay mu, ta ittu yadn ya maséapul la kuwaan tada nga
mangurug ke Jesu-Cristo. 14 Ay igdli mu ya Napiya nga Damag ga nepiyar
ne Dios kikaw, ay sengdn naka ya Ispiritu ne Dios nga atdn kadatada.

15 Ay ammum ma in nga kaaduwén kadatu mangurug ke Jesus ka Asia
meraman de Figelus se Hermogenes, ay pinagdudoray da in.

16 Ngamay akkan kade Onesiforus. Ata nasansan na a pa-paanggamman.
Akkan na kipattadn kiya nekebédlud ku wi. Ay tdya ikar-kardrag ku nga
kalakkén ne Dios da din na tangabalay. 17 Ay kane makalbet kanedi Roma,
ay sinap-sapul na tutu wala, panda kitu nakasma na kiya. 18 Ay oray kitu
kowad ku pe ka Efeso, ay ammum ma panang datu adu nga neseseseng
na kiya. Ay ittu ya ikardrag ku nga kalakkén ne Apu kuma kiya algaw wa
angngukum na.

Ya namaru wa suldadu ne Jesu-Cristo

Ay lugud, ikaw nga an-ana ku, pagbagkaddam mala ya uray mu
gapu kiya agkalla ne Dios gapu ki angngurug mu ke Jesu-Cristo. 2 Ay

ngamin datu nagi-gindm nga netu-tugud ku win nga nagina pe yin daya
adu wa tolay, ay itigud muda pe kadaya mapiyar ra tolay, ta senu aggida
pe yin ya mangittigud kadaya dudddama.

3Tturad mu ya magrigat gapu ke Jesu-Cristo, 4ta tiydn ya masépul la
kuwaan naya namaru wa suldddu na, nga ittu ya &rig mu. 4 Ya suldadu, ay
masapul la tittu ya mepanggap kiya kinasuldddu na ya lam-lamtan na, ta
senu pa-pagan naya makin-suldddu kaggina. Akkan na nga ittu lam-lamtan
ya mepanggap kiya biy-biydg daya akkan na suldadu. ® Ay meérig ta pe
kiya makikuntes ki tagtag kiya agsirbi ta ke Jesus. Akkan makapangaba
ya makikuntes nu akkan na nga surttan ngdmin daya lintag ga ipastrut
da kaggina. ® Ay ummaén pe kiya maragtalun na magpaggus nga magkuwa
kiya tdlun na. Gangay nga aggina ya makin-kuwa kiya madpit na kiya
tdlun na. 7 Lam-lamtan mu dedi ya kag-kagiyan ku kikaw, ay e Dios ya
mangidde ka pannakadwat mu ta senu mesarutdm da ngamin.

8 Dam-damdammam nga e Jesu-Cristo wa gakagaka natu David, ay
linumtu kammin. Ittu y4n ya Napiya nga Ddmag nga ibabanén ku. ° Ittu pe
yan ya gapu na nga mapar-parigatan na. Atan na kidi ya sikkakadena nga
umman ka nadake a tolay. Ngamay oray yala ta ya babanan ne Dios, ay
akkan ma wayya mekadena. 19 Ay dikod, iturd4dn ku wala ngédmin dedi ya
kapar-parigétan, ta senu mabiyag pe ne Jesu-Cristo ka &wan panda daya
pili ne Dios nga tolay na. Ay mapadayawan da pe ka 4wan panda. 11 Ay
kurug idi ya ndn da nga, nu netangatay tada kaggina, ay mepagbiyég tada
pe kaggina. 12Ay nu meturdan tada ya magrig-rigit, ay mepangiturdy
tada kaggina. Ay nu ituldyaw tada, ay ituldyaw nitta pe. 13 Ngamay oray
nu mippa ya angngurug tada kaggina, ay manamndma kammala ya kari
na, ata akkan na maulis ya gangay na.

Ya agtaron tada kiya sur-stiru wa liisawan ne Dios

l4Ipadamdam mu idi kadaya mangurug kannin. Ay kagiydnam da
ki ardng ne Dios, nga akkan da makipal-palagméan ka panggap kiya tni
yala, ata &wan sur-surbi dayan. Mangdadal lala kiya angngurug daya
maggigina. 1°>Kuwaam ya mabaal mu, ta senu pa-pagan naka nge Dios.
Kappiyanam nga itugud ya babanan na mepanggap ke Jesu-Cristo, ta senu
dwan mu keap-appattan kadaya ubradm nga ipawa na kikaw. 16 Akkan
ka nga mepagar-arat ta mepagbabanan kadaya babanan na lusawan ne

Dios, 4ta ittu y4n ya manakidake kadaya tolay. 17 Ya ummaéan kadayén na
sur-siiru, ay medrig kadaya sadtra kiya lublub ba umaraara. Daya duwa
nga magtu-tigud kadayan, ay de Himeneo se Fileto. 18 Akkan da ngin
na sur-surttan ya kurug ga sur-stru. Nan da nga ya ilaltu daya natay ay
nabalin nin. Piydn da dadalan ya angngurug daya duddima. 19 Ngamay
e Dios ya mamaligda ki angngurug tada, ta senu meérig tada kiya abay
panang nga batu wa akkan tutu wala makinin, nga nasuratan ka nén na
kidi, “Ammu ne Dios ngdmin daya kurug ga tolay na,” nan na, se “Nu
iinna ya manguna nga e Jesu-Cristo ya Apu na, ay igsan na daya nadake
a kuk-kuwaan na,” nan na.

20 Ay kiya abay ya balay, ay adu balaki daya aruminta nga atan kiya
unag na. Atan da nga nawa ka balitli se daya nakangin-ngina nga ittu daya
mausar nu atan da naturdy ya sangaili da. May atan da pe daya ur-tray ya
aruminta nga nawa ka kdyu wala se daya nawa ka lusa a umman kadaya
banga, nga ittu daya mausar kadaya akkan napatag ga ma-mawa. 2! Ay
tu dayan daya kearigdn tada nga mangurug. Ngdmin daya mangigsan
kadaya ngamin nadake a kuk-kuwaan da, ay medrig da kiya aruminta
nga pa-pagan naya makin-kuwa. Ay oray ndgan na nga oras, ay mabalin
nada nga usaran kadaya napatag ga asikkuwaan na.

22 Ay tdya akkan ka nga umat-atangya kadaya nadaké a kuk-kuwaan
daya babbigu. Ya magmar-maru wala ya kuwaam, ay se kaligdaam ya
angngurug mu, ay piydm daya kasittolay mu se kappiydnam mala ya
ur-uray mu. Kuwaam dayén, ata tu dayan daya masapul la kuwaan daya
kurug ga mangurug nga makiépu ke Apu. 23 Akkan ka pe ya mear-arat ta
makipal-palagman kadaya d&wan sur-surbi se &wan sar-sarut nga babandn,
4ta ammum ma in na sdwad dala ya pagang-angayan dayéan. 24 Ata ya
bobonan ne Dios, ay akkan makisaw-sdwad, nu di masdpul la namaru
kadaya ngamin tolay se nasirib se nadnus nga magtiigud. 25> Akkan pe
maka-karungat nga magtuldu kadaya kumag-kagtra kadatada, ta get nu
pakappoliyan ne Dios da, ay mammuwan da ya kurug. 26 Ay dikod nu
mapagmut da ya uray da, ay mataldiwan da ngin ya arig karung ne Sairu,
nga ittu ya nangitur-turdy kaggida se nekur-kurug da.

Ya kuk-kuwaan daya tolay kiya kamuddiyanan na algaw

Ay dam-damdammam idi, nga kiya kamuddiyanan na al-algaw, ay
atan daya pakarig-rigatan tada. 2Ata daya tolay, ay ittu da la nga
pa-pagan kampela ngin nin daya baggibaggi da, se daya pir-pira pe ya
pa-pagan da. Managpas-pasinddyaw da, se marammaas da ngin, ay se
mangirupat da pe yin. Akkan da ikur-kurug pe yin daya manndkam da,
se akkan da ammu pe yin ya magsubdlit kiya napiya. Ay &wan da pe yin
na akadamdam ke Dios. 3 Awan da ngin na pagan-anu kadaya kasittolay
da, se &wan da agkalla pe yin, ay mamad-padaké da pe, ay se kuwaan
da ngala pe ya madamdam da nga kelugén naya baggi da. Narungat da
pe yin se lisawan da ya napiya. 4 Managtuldyaw da kadaya opun da, ay
se akkan da ammu lam-lamtan ya pagtungpdalan daya kuk-kuwaan da.
Nakasig-sigaru da pe, ay se idilig da ngin ya ammatag da ke Dios kiya
ammatag da kadaya paggan-ganésan da kidi kalawagén ni. ®Dayén na
tolay, ay kuwaan da pe daya kuk-kuwaan daya mangurug, ngamay akkan
da kammala pa-pagan nin tiya &wan da kaul-ulissan. Adayyuwam dayan!
6 Atdn daya umman kadayan na tolay ya mapalna kadaya babbabalay
gapu kadaya angngas-kasaba da kadaya babbay nga mariribui ya uray da,
gapu kadaya adu wa bas-basul da. Ay dayan na babbay, ay nala-lapat
da nga meal-alildw gapu kadaya nagbal-baléki nga pagray-rayuwén da.
7Kurugan da ngdmin daya magtigud kaggida, ngamay akkan da ma
kammala ngin nin mammuwan ya kurug. 8 Ay dedi ya tolay, ay awan
napiya kiya ur-uray da, se busid ya angngurug da. Kagurdan da ya Napiya
nga Ddmag. Umman da kade Jannes se Jambres nga kumag-kagtra kitu
Moses kitun. ?May dwan da nga pagung-ungdaran dayan nu kuwa, ata
mepakammu win kadaya ngdmin tolay tu kinadake da, nga ummaén kitu
nawa kade Jannes se Jambres kitun.

Ya pamaddug tada kadaya magtugud ka busid

10 Ay ikaw Timoteo, ay nammuwan mu panang ngin datu nesur-surt,
ay se oray pe ya gangay ku se panggap ku ki biyag ku. Ay nammuwan mu
pe yin nu wa umman naya angngurug ku ke Jesu-Cristo, se ya agganus
ku gapu ki angngurug ku. Oray pe ya amminya kadaya kasittolay ku se
ya agturad ku, ay ammu mu dayén nin. !! Ay nammuwén mu ma pe yin

tu inammal-palla da kiya, se itu inammar-parigéat da kiya ka Antiokia, ka
Iconio se ka Listra. Nasamnga datun na nekapar-parigatan ku. Ngamay
e Apu ya sinummeng kiya, ay ttiya neturdan kuda ngamin. 12 Ay akkan
nala nga iya ya kawaan datun, ata kurug nga maparigitan pe ngamin
daya magmar-maru nga mangurug tutu wala ke Jesu-Cristo. 13 Ata daya
nadake a tolay se daya magtu-tugud ka busid ka pangal-alilaw da kadaya
kasittolay da, ay natu-turt ya kinadake da. Ial-alilaw da pe kurug daya
duddiima ngamay aggida, ay meal-alildw da pe nu iya kakur-korugan na.

14 Ngamay ikaw Timoteo, ay kurugam mala peyang datu nasur-strum
nga kur-kurugam panang ngin. Ammum ma pe nu iinna daya nagttigud
kikaw. 15 Ay oray kitu kabbing mu pikam, ay nammuwan mu win datu
nesur-sirat ta babanan ne Dios. Ay ittu datun ya mangipakammu kiya
pakabiyagan ta ka &wan panda gapu ki angngurug ta ngala ke Jesu-Cristo.
16 Ata ngdmin na nesur-strat ta babanén ne Dios, ay e Dios kampela ngin
nin ya nagpesurét, ta senu ittu ya usaran ta kiya agtugud ta kadaya tolay
se kiya angngipakammu ta kaggida kadaya basul da. Ay ittu pe ya usaran
ta nga mamakappoli kadaya tolay nga summiyési kiya napiya, ay ittu pe
ya usaran ta kiya angngittigud ta kiya panagbiy-biyag nga umanntgut ki
piyan ne Dios. 17 Ta senu daya mangurug ke Dios nga magsirbi kaggina,
ay 4wan da nga pagkur-kurdngan. Ay dikod annung da kuwaan daya
ngamin napiya nga ma-mawa.

Ya muddi nga bilin ne Pablo ke Timoteo

Atén pikam ya bilin ku kikaw Timoteo. Ammu ne Dios idi ya ammilin

ku kikaw, ay ammu pe ne Jesu-Cristo nga ittu wala ya makabalin
na mangukum kadaya ngdmin tolay, ay se oray pe kadatu natay yin.
Gapu ta umbet kammin ne Jesu-Cristo kidi kalawagén ni, ay se aggina ya
mangiturdy nu kuwa, ay bilinan taka tutu wala nga 2ibabanin mu peyang
ya babanan ne Dios nga mepanggap kaggina. Oray nu nidn mu wa akkan
ittu ya oras na, ay ibabanin mu la. Anannayam daya tolay nga mangurug
ke Jesus, se ikagim pe kaggida daya pakasabdgan da. Ay kagiyanan mu
pe daya duddiima, ta senu kaligdaan da ya angngurug da. Maganus ka
peyang kiya angngitigud mu kaggida. 3Ata umbet ya oras nga daya
tolay, ay &wan da kur-kurugan kiya napiya nga metu-tugud kaggida, ta
daya pa-pagan da nga gigindn kampela ngin nin ya sap-saptlan da. Ay

dikod mangala da kadaya maragtugud ka pangittigidan da kiya piyan da
kampela ngin nin. 4 Akkan da piy4n ginin nin ya mepanggap kiya kurug
ta daya busid da sur-stiru ya piyan da nga ginan nin.

>Ngamay ikaw Timoteo, akkan ka nga maglagaw. Iturad mu ngédmin
daya rig-rigat ta malaman mu. Iwar-waragdwag mu ya Napiya nga Damag,
ay se tungpalam ngdmin daya ipawa ne Dios kikaw.

Tu nannungpél ne Pablo kadaya ngadmin na nepiyar kaggina

6Ay nu mepanggap kiya, ay matay ya tutu wala ngin gapu kiya
angngikurug ku ke Dios. Arig ku ya basi nga madama mesiya in. Ittu
idi yin ya ipappan ku ka giyan ne Dios. 7 Kinuwa ngdmin ya mabaal ku.
Inantisan ku wa tinungpal ngdmingdmin na nepiyér na nga ubra kiya. Ay
akkan ku pe nippa ya angngurug ku kaggina. 8 Ay kiddi yin, ay id-idaggan
ku wala tu nesag-sagana na kiya nga batug premyu nga ittu ya idde ne
Apu Jesus kiya, se kadaya namaru wa tolay kiya algaw wa angngukum
na. Aggina la ya sissa nga kurug angguwes. Ay akkan nala nga iya ya
iddan na kiyan, nu di ngdmin pe daya magin-indag kiya ilalbet na.

Ya mepanggap kiya biyag kampela ne Pablo win

9 Pilitam ya magkaru umbet nga manatang kiya. 10 Ata kinumtuway ye
Demas kiya in. Nawe ka Tesalonica, ta pi-piyan na ngin na at-atangyaan
ya gan-ganas naya biyag kidi kalawagéan ni. Ay e Cresente, ay nawe ka
Galacia. Ay nawe ka Dalmacia nge Tito. 11 Tittu nge Lucas ya kabulun ku
kanedi. Sibdlam me Marcos nu umbet ka, ta abay ya meseng na kiya kiya
ubra tada. 12Pinapan ku we Tykicus ka Efeso. 13 Nu umbet ka, ay ala mu
man tu diydket ku wa nebansi ka giyan ne wagi Carpo ka Troas. Ay ala
mu pe datu libru, nang-nangrtna datu sur-sirat. Akkan muda kaligpanan.

14E Alejandro wa maragbattél ka baga, ay nadake tutu wala ya kinuwa
na kiya. Ngamay e Dios sala ya magsubalit kaggina. 1°> Ay tar-taronan mu
pe ta kalusawan na panang ngdmin daya isur-stru tada.

16Kitu nunna nga inammustigar da kiya, ay 4wan nala nga pumane
kiya kaggida. Naglikudan da ngdmin. May oray nu mapakuna, ay akkan
kuma pabastilan ne Dios da. 17 Nagpapandwan da ngamay akkan na a

4:6 Mabéasa ya mepanggap kidi ka Exodus 29:40.

pinagdudoray ne Apu, nu di na lugud da pinagturad, ta senu mabalin ku
nga ibabanan tutu wala ngédmin ya babanan na kadaya akkan Judyu, ta
senu magina da pe. Ay ya isa pe, ay nigdu na kitu pakatayan ku tutu
wala kuma. 18 Ay ammil nga igdlt na e Dios kadaya ngdmin na nadake,
ay aggina pe ya mangala kiya ka langit nga pangiturayan na. Aggina ya
maday-ddyaw ka &wan panda. Amen.

Ya akikumusta ne Pablo

19Tkumusta na kade Priscila se Akila se datu akkobung ne Onesiforus.
20 Nagbansi ye Erasto ka Corinto. Ay pinagbansi e Trofimus ka Mileto ta
madagang.

21 Ay kamakédman mu ya umbet kiya akkan na pikam ma aggamiyan.
Makikumusta pe kikaw de Eubulo, Pudens, Linus, Claudia se ngdmin pe
daya mangurug kanedi.

22 Ay e Apu kuma ya mamul-bulun peyang kikaw win. Ay kalakkan
nakayu kuma nge Dios.

